
11. MIRADOIRO DA SERRA DO PISCO

Estamos nun enclave de interese chamado Miradoiro da Serra do Pisco pertencente á ruta 
xeolóxica do “Parque natural da Baixa Limia-Serra do Xurés”.

As rochas que podemos observar nesta zona son as migmatitas da cúpula de Bande-Cela-
nova, rochas metamórficas e granitos de cor moi clara (chamados granitos heteroxéneos 
ou granitos de anatexia).

Podes ver o encoro de Salas, no río do mesmo nome, construído no punto exacto no que o 
río encaixa no terreo xerando un canón. Debaixo do encoro o río encádrase nun estreito 
canón con numerosas fervenzas e pozas, pasando pola espectacular zona da Cela e des-
embocando no río Limia no encoro de Lindoso, moi preto da cidade de Lobios.

As primeiras alturas detrás do encoro son a divisoria de augas entre o val do río Salas e o 
val do río Limia.

Á esquerda podemos ver algúns dos cumes máis característicos do Xurés, en forma de 
coitelo, coñecidos como as Gralleiras, con altitudes superiores aos 1.300 metros. É unha 
das zonas máis inaccesibles de toda a rexión. Detrás deles está a zona de Lobios e a serra 
do Xurés propiamente dita. O tipo de relevo que se pode observar desde este punto é un 
relevo apalache, caracterizado por montañas pouco altas e con contornos suaves nos que 
está incrustada a rede fluvial.

